
48. serbski ewangelski cyrkwinski dźeń 
18. a 19. junija 1994 w Njeswačidle

"Knježe, škitujnaše Serbstwo" (Jan Wałtar)
Sobotu, 18. junija
14.00 hodź. zahajenje cyrkw inskeho dnja w Božim dom je
14.30 hodź. kofejowa přestaw ka
15.00 hodź. załoženje Serbskeho ewangelskeho towarstw a

Njedźelu, 19. junija
9.30 hodź. swjedźenske kem še z Božim wotkazanjom

zdobom kem še za dźĕći
11.00 hodź. postrowy našich hosći
12.00 hodź. wobjed w "Njeswačanskim  dworje"
13.00 hodź. přestaw ka z ludowymi spĕwami
14.30 hodź. poswjećenje tafle za fararja Jurja M jena
15.00 hodź. končna zhrom adźizna: "Serbske Njeswačidło"
16.00 hodź. zakončenje cyrkw inskeho dnja

W šitkich Serbow w utrobnje přeprošuje Jan Malink,předsyda

Što nas wočakuje na 
cyrkwinskim dnju?
Hrono cyrkwinskeho dnja 

"Knježe, škituj našeSerbstwo" 
je wuwzate z kĕrluša "Wulki 
Božo...", kotryž je Njeswačan- 
ski farar Wałtar tak wubĕrnje 
zeserbšćił. Dotal njebĕ cyrk- 
winskeho dnja, na kotrymž 
njebychmy z połnym hłosom 
tuton kĕrluš zanjesli. T už njech 
nas Wałtarjowy chwałbny kĕr- 
luš prewodźuje na cyrkwin- 
skim dnju w Njeswačidle.

Sobotu popołdnju chcemy 
rozmysłować wo załoženju 
"Serbskeho ewangelskeho to- 
warstwa", wočimžsmyhižow 
zańdženym  "Pomhaj Boh" 
čitać mohłi. Njewočakujemy, 
zo wukonja towarstwo džiwy, 
toła mamy nadźiju, zo zamože 
z Božej pomocu wšelake serb- 
ske ewangelske předewzaća 
spĕchować.

Na njedźełnišich kemšach, 
kotrež so zaso wot Serbskeho 
rozhłosa wusyłaja, prĕduje 
serbski superintendent Albert. 
Chorosće dła njemožeše na 
zańdźenym cyrkwinskim dnju 
we Wojerecach prĕdować, tuž 
njech so to lĕtsa stanje!

Wobjed budźe w rjenje wob- 
nowjenej korčmje "Njeswa- 
čanski dwor". Nowe su tež pła- 
ćizny: 20,- hriwnow za wobjed 
a kofej. Mĕjachmy w přihotach 
wobmyslenja, hač to tak poń- 
dźe, ale što sej chcychmy! Za 
dźĕći a za našich wukrajnych 
hosći so płaćizna wĕzo wo tojšto 
zniži. Cyrkwinski dźeńjejenož 
jonu za lĕto, a za dobry wobjed 
a kofej to snadź koždy rad za- 
płaći. W připołdnišej přestawce 
chcemy hnydom w korčmje 
naše ludowe pĕsnje spĕwać a 
wšelake nowinki zhonić.

Njedźelu popołdnju poswjeći 
so při starej farje wopomnjen- 
ska tafła za Jurja Mjena, kiž bĕ 
jedyn z prĕnich serbskich bas- 
nikow a wuznamny Njeswa- 
čanski farar. Serbske towar- 
stwo "Jutnica" w Njeswačidle 
je so hižo dołho wo připrawje- 
nje tafle procowało. Na končnejKlĕtka w Njeswačidle Foto: Maćij

zhromadźiznje, kotraž so při- 
zamknje, chcemy na JurjaMje- 
na spominać, tola tež na dru- 
hich wuznamnych fararjow 
wosady a na tych Serbow, kiž 
su so procowali wo zdźerženje 
Serbstwa a cyrkwinskeje mysle 
we wosadźe. Boh Knjez chcył 
wšitke předewzaća žohnować.

J.M.

Bože słowo za nas

"Ty samlutki znaješ wutrobu 
wšĕch čłowjeskich dźĕći" (1. 
kniha kralow 8,39)

Čłowjeski duch je w zańdźe- 
nych lĕtdźesatkach a lĕtstot- 
kach hobersce postupił. Wĕdo- 
mosć a technika stej nam wob- 
radźiłej tajke polĕpšenja naše- 
ho žiwjenja kaž hišće ženje do 
toho w stawiznach čłowjestwa. 
Myslimy na wuspĕchi w přeslĕ- 
dźenju swĕtnišća abo na wuna- 
makanje computerow, bjez ko- 
trychž sej naše žiwjenje hižo 
předstajić njemožemy. Tež w 
medicinje so slĕdźi a wunama- 
ka, tak zo je přerĕzna staroba 
łudźi wo łĕtdźesatki postupiła. 
Tež psychologija, wĕdomosć 
wo duši a wo duchu čłowjeka, 
je wjele hodančkow wuhodała. 
Wĕmy dźensa, kajke kompli- 
kowane procesy wotbĕža w na- 
šich mozach, prjedy hač so za 
nĕšto rozsudźimy.

W Swjatym pismje namaka- 
my wuprajenje, zo Boh samlut- 
ki znaje wutrobu wšĕch čłowje- 
kow. Kak mamy to zrozumić? 
Je to snadź jenož tehdy wĕrno 
było, hdyž njebĕ čłowjeski 
duch hišće tak wysoko wuwity 
kaž dźensa, tak zo njebychmy 
my na tajku mudrosć hižo po- 
kazani byli? Lĕkarjoapsycho- 
łogojo wułušća nam poslednje 
hodančkanašeje wutroby. Hdy 
by tak było, potom njebychmy 
hižo Boha trjebali a bychmy 
mohłi Bože słowo nabok poło- 
źić. Tola zdawna tomu tak nje- 
je. Hižo nacylejednorepraše- 
nje nam wĕdomosć hač dotal 
wotmołwy dała njeje: Je wutro- 
ba čłowjeka, to, štož jeho w 
najhłubšich nutrinach postaju- 
je a wjedźe, dobra abo skažena? 
Je čłowjek wot přirody sem do- 
bry abo hubjeny? Wo sebi drje 
by koždy prajił, zo je won do- 
bry, ze wšelakimi słabosćemi 
drje, ale w cyłku tola dobry. 
Pola druhich łudźi sej hižo tak 
wĕsći njejsmy.

Lĕtni kĕrluš
P6j, wutroba, a wjesel so 
na darach Boha swojeho 
we lubym lĕtnim času.
Wšo rjane je  za čłowjekow; 
tuž njech na pyše zahrodow 
so čłowske mysle pasu!

So štomy z lisćom zelenja, 
sozemja krasnje wodźĕwa, 
kaž kryja z rubom blida. 
Hlej, tulpy a tež lilije 
su woblečene rjeniše 
hač Salomona žida.

Cyrkej w Njeswačidle

Wĕdomostnicy su husto tež 
pomocnicy najhoršeje manipu- 
łaciječłowjeka. Tolespoznaje- 
my na přikład při wabjenju, 
kiž nam telewizor koždy dźeń 
do domu sćele. Na rafinowane 
wašnje spytaja nas manipulo- 
wać, zo bychmy sej tu abo tam- 
nu wĕc kupili. Abo myslimy 
na wojnu mjez słowjanskimi 
ludami na Balkanje. Wĕdomosć 
a technika stejitej w słužbje 
bjezmyslneho zaničowanja. 
Hida postajuje łudy a wjedźe je 
wot jedneje hrozbnosće k dru- 
hej. Hdźe su přičiny toho? Ni- 
male zda so tuta wojna kaž 
wobkrućenje bibliskeho słowa, 
zo je wutroba čłowjeka zła wot 
młodosće sem.

Boh znaje našu wutrobu. 
Won wĕ, što smy. Wćn znaje

Foto: Maćij

naše słabosće a zmylki, našu 
njewĕru a naše dwĕle. Won nas 
łĕpje znaje hač my sami sebje. 
Toła znać - to rĕka po bibliji 
stajnje tež lubować. Hadam 
spćzna Jĕwa a ju  z tym łubowa- 
še. Boh nas 1 ubuj e. Won j e n am, 
runje dokełž nas znaje, swojeho 
Syna posłał, zo by won nas 
wjedł na prawy puć a nam zdo- 
był wodawanje našich winow. 
Moja, a zawĕsće tež twoja wu- 
troba je njemĕrna, bojazna, 
horka, połna njespjelnjenych 
sonow a źadosćow. Boh to wšit- 
ko wĕ a znaje. Wćn pokazuje 
tebi w Jezusu Chrystusu puć k 
mĕrnej, spokojnej wutrobje. 
Poručmy so tutomu Božemu 
wjedźenju. Podajmy so na puć 
jeho lubosće.

Jan Malink

Pod njebjom škowrončk 
fifoli,
a z twarjenjow so w radosći 
do polow hołbje maja, 
hłos sołobika lubozny 
nĕtk pjelnja hćrki, doliny: 
džak Bohu ptački praja.

Tuž ja težmjelčeć njemćžu, 
ja Bože skutki chwalić chcu, 
kiž widžu w našim kraju: 
hdyžspĕwa wšitko stworje- 
nje,
njech tež mi z erta kĕrluše 
so žćrlo přeliwajul

P. Gerhardt

Njeswačanska wosada je 

lĕtsa hosćićelka serbskeho cyrk- 
winskeho dnja. Znajeće Wy tež 
dalšu a blišu wokolinu tuteje 
wsy? Wjele wjesela při hodanju!

Tam skutkowaše basnik 
Handrij Zejler - wjes sewjernje 
Njeswačidła - woda, kotraž 
přez wjes pluskoce - serbska 
wjes juhowuchodnje Njeswa- 
čidła - wokrjesne mĕsto - hćr- 
ka, wuchodnje Njeswačidła - 
wjes z prazwĕrjencom - mĕsto 
zapadnje N. - serbska katolska 
wjes - wjes, hdźež steji toho- 
runja barokowy hrćd - wjes, 
kotraž słuša k wosadźe.

Nalĕtnja synoda ew.-luth. krajneje cyrkwje 
w cyrkwi Třoch kralow w Drježdźanach

Hižo lĕta je z wašnjom, zo 
přiwobroći so synoda na nalĕt- 
nim schadźowanju wosebitej 
kaž tež načasnej temje a wo 
njej přemysluje. Wuslĕdk pře- 
myslowanja su potom kročele, 
kotrež do praktiskeho dźĕła, a 
jeli trjeba, tež k přemĕnjenym 
wašnjam dźĕławosće wjesć 
dyrbjeli.

Na tutym schadźowanju di- 
skutowaše a wuradźowaše so 
wo wobšĕrnym polu "dźĕła z 
młodostnymi". Prof. Ratz- 
mann (Lipsčanska uniwersita) 
rĕčeše wo šansach a wobćežno- 
sćach cyrkwinskeho młodźin- 
skeho dźĕła. Zo by so synoda- 
lam tute zbližiło, wuhotowachu 
młodostni prĕni wječor pro- 
gram. Jedna Budyska band za- 
hra, spĕwne a rejwanske skupi- 
nysopředstajichu. Widźachmy 
wideo wo Lipsčanskich skupi- 
nach, kotrež bydla we wottor- 
hanskich chĕžach. Tamspytaja 
socialni diakonojo na husto 
bjezorientowanych młodost- 
nych skuktować. Dźĕło to ze 
swĕtłom asćinom. Alkohol, to- 
bak a padustwa su tu hłowne 
problemy. T utym młodostnym 
pokazać, kak tež hinak dźe, 
žada sej wutrajnosć a wĕste za- 
čuće. Wuprajenje młodostneho 
wujasnja nuzu mnohich. Won 
rjekny: "Naš nan pije, mać je 
zadwĕlowana, wobaj stej bjez- 
dźĕłnaj. Doma so prawje nje- 

j  čuju, a hdy bych sej žiwjenje 
wzał, njeby nichto syłzu po mni 
ronił."

Wobhładachmy sej tež wideo 
wonowym młodźinskim domje 
w Budyskej Strowotnej studni. 
To je zawĕsće dobry puć, mło- 
dźinu hromadźić, je to wote- 

i wrjeny dom. Wćn wotwabi 
młodźinu wot drohow, přetož 
młodźina pyta zhromadnosć, a 
puć k ewangelijej je pola mno- 
hich dołhi proces. Tajkile dom 
wšĕdnje wotewrjeny mĕć, žada 
sej wjele dźĕła. Njejsu tam je- 
nož kruće přistajeni młodźin- 
scysobudźĕłaćerjo, ałetežwje- 
le "čestnohamtskich". Tući 
čestnohamtscy, kiž dyrbja 
wulki dźĕl křesćanskeho mło- 
dźinskeho dźĕła wukonjeć, 
dyrbjełi so bole připoznać. 
Wšudźe pobrachuja socialni 

, diakonojo, młodźinscy dźĕła- 
' ćerjo a domy za młodźinu. Naša 

cyrkej je při tym jenož jedyn 
pomocnik. Połoženje młodźiny 
cyłkownje połĕpšić je wĕc stata 
a našich połitikarjow.

Tež we wobšĕrnej rozprawje 
diakoniskeho skutka hraješe 
młodźinska pomoc we wšej 
swojej rozhałžkowanej formje 
wulku rćłu. We wobłuku kraj- 
neje cyrkwje dźĕła wjace hač 
8000 łudźi w diakoniji. Tole 
njeje jenož wothladanske dźĕło 
a dźĕło w chorownjach. Diako- 
nija je tež dźĕło w socialnych 
stacijach, pomoc za zbraše- 
nych, poradźowanje dołžni- 
kow, dwornišćowe mision- 
stwo, pomoc za bjezdomnych, 
za dźĕći, wočerst wjenje za ma- 
ćerje a swojby. Za wšitke tute 
słužby trjebaja so ludźo, kotřiž 
njedyrbja jenož wutrobu za tute 
dźĕło mĕć, wone žada sej tež 
kwalifikaciju a dalekubłanje za 
specialne wobłuki.

Synoda mĕješe wosebitemu 
zakonjej přihłosować. Je to zrĕ- 
čenje ze zakonskej mocu mjez 
Swobodnym krajom Sakska a 
Ewangelsko-lutherskej krajnej 
cyrkwju Sakskeje. Tute pod- 
pisaštaj 24. mĕrca 1994 mini- 
sterski předsyda Biedenkopf a 
prezident krajnocyrkwinskeho 
zarjadaHofmann. Po přihłoso- 
wanju sakskeho sejma so wo- 
pismje wumĕnitej. Prĕni kroć 
w stawiznach krajneje cyrkwje 
so poćahi stat - krajna cyrkej 
na krute prawniske zakłady 
staja. Wjacehačdwĕlĕćedźĕła- 
chu jurisća a cyrkwinscy pra- 
wiznicy, zo bychu zakonski 
tekst za wobĕ stronje kmany 
napisali. Dałe dyrbješe synoda 
cyrkwinski zakoń wo wosad- 
nych zwjazkach a zakoń wo 
natwarje cyrkwinskeho wusta- 
woweho a zarjadniskeho sud- 
nistwa wobzamknyć. Tute za- 
konje bĕchu nuzne, zo by so 
prawniska runosć mjez krajny- 
mi cyrkwjemi stworiła.

Dałši zakoń předwidźi wu- 
tworjenje farskich mĕstnow z 
50 % słužbu.

Synoda wobzamkny zawjesć 
nowe spĕwarske 1. adwenta 
1994. Wone su ze swojim spĕw- 
nym dźĕlom samsne we wšĕch 
nĕmskorĕčnych krajach. Što na 
přikład w Awstriskej ewan- 
gełske kemše wopyta, može 
swoje spĕwarske sobu wzać. 
20 lĕt je so minyło wot prĕnich 
přemyslowanjow hač k do- 
skončnemuwobsahej. Kak bu- 
dźeja naše nowe serbske spĕ- 
warske wupadać? Budźejawo- 
ne jenož ćeńki zešiwk jako wu- 
dospołnjenje?

Kurt Latka, synodała

Cyrkej we Łupoji Foto: A.M.

Ani prćcy ani časa njeje za swoj serbski lud lutował

K 125. posmjertninam Křesćana Kulmana
Młodźi njesebični narodni 

procowarjo
Doba narodneho wozrodźe- 

nja našeho luda, w lĕtdźesat- 
kachsrjedźzašłeho 19. lĕtstot- 
ka, mĕješe nimomĕry sylny 
wuznam za rozwiće cyłkow- 
neho duchowneho žiwjenja 
serbskejełudnosće. Bĕšetowo- 
sebje młoda serbska inteligen- 
ca, kiž jetehdy hoberske dźĕło 
za narodne a kułturne wuwiće 
Serbow wukonjała. K wonym 
młodym njesebičnym narod- 
nym procowarjam, kotřiž so 
wokoło Handrija Zejłerja a Jana 
Arnošta Smolerja hromadźa- 
chu, bĕchu wosebje tež młodźi 
serbscy wučerjo kaž Korla Aw- 
gust Kocor, Jan Radyserb-Wje- 
la, Jan Bohuwĕr Mučink, Jan 
Bartko, Jan Jurij Melda adruzy.

A z nimi wjaza so tež mjeno 
serbskeho ewangelskeho wu- 
čerja a kantora, narodneho pro- 
cowarja a spisowaćela Křesćana 
Kułmana, nakotrehož 125. po- 
smjertniny w tutym mĕsacu 
spominamy. Skutkowanje tu- 
teje wosobiny bĕše jara spo- 
možne za zdźerženje narod-

nych pozicijow w pruskej Hor- 
njej Lužicy w mjenowanej 
dobje. Přemało su so w našich 
stawiznach zasłužby Kř. Kul- 
manahodnoćili a propagowali, 
tutoho nimomĕry pilneho čło- 
wjeka, kotryž njeje ženje ani 
časa ani procy za zdźerženje a 
sylnjenje serbstwa a za spĕcho- 
wanje serbskeho pismowstwa 
łutował.

Wusko so H. Zejlerjom 
spřećelił

Křesćan Kulman bĕ so 14. 
awgusta 1805 w Małej Nydeji 
pola Wojerec jako syn bura 
narodźił. Po wopyće ludoweje 
šule a wukubłanju jako wučer 
na wučerskim seminarje w Del- 
nim Wujĕzdźe, wučešenajprje- 
dy wot 1824 do 1831 wbliskich 
Lipinach. W lĕće 1831 powoła- 
chu jeho za wučerja a kantora 
do wjeski swojeho powołan- 
skeho wukubłanja, do Dełnje- 
ho Wujĕzda. Tam je potom 38 
lĕt spomćžnje a přikładnje jako 
serbski pedagoga hač do swoje- 
jesmjerće 13. meje 1869skut- 
kował. Serbskej wokołinje a

krajinje, w kotrejž je čas ži- 
wjenja z wulkej lubosću dźĕłał 
a tworił, su so pozdźišo wulke 
rany přez brunicowu industriju 
nabili, kotrymž so dźensa přeco 
hišće dalše přidruža.

Wot Delnjeho Wujĕzda wšak 
njeje smjerć daloko do Łaza, w 
kotrymž wot lĕta 1835 Handrij 
Zejler jako wosadny farar skut- 
kowaše. Z nim je Wujĕzdźanski 
wućer a kantor so borze wusko 
spřećelił. Tež wobĕ swojbje ha- 
ještej potom tutu sprawnu 
zwjazanosć. Tak na přikład 
njeje Zejler za swoju prĕnju 
dźowčičku Madlenu Hilžu šoł 
po kmotow do knježich hro- 
dow, ale k swojim přiwuznym 
a najlubšim přećelam.

Tak kmotřešejejtežKřesćan 
Kulman, kaž bĕše Zejłer hižo 
kmotřił jeho synej Gustawej.

H. Zejler je tež Kř. Kulmana 
wĕsće pohnuł serbsce pisać. 
Tak bu won wot samoho zało- 
ženja "Tydźenskeje Nowiny" 
w lĕće 1842, kotrejež prĕni re- 
daktor H. Zejler bĕše, z jeje 
pilnym a spušćomnym dopiso- 
warjom. Pisaše do njeje na- 
stawki a přinoški, kiž mĕjachu 
lud zdźĕłować a kubłać. Nadeń - 
dźemy w njej wot njeho na 
přikład tajke titule kaž "Čert 
prĕni pałencar", "Kak maš so 
zadźeržeć, hdyž wot chorosće 
stanył sy?” abo "Je to možno", 
w kotrymž pisa wo njebjeskich 
zjawach, wo zaćmiću słonca a 
druhim. Swoje originalne na- 
stawki a literarne přinoški na- 
deńdźemy tehdy tež w druhich 
serbskich časopisach kaž wose- 
bje w "Misionskim časopisu", 
"Zerničce" a "Łužičanu". Kř. 
Kulman přizamkny so tež hny- 
dom z cyłej swojej wutrobu 
hibanju młodych Serbow ze 
zahajenjom doby narodneho 
wozrodźenja w třicetych lĕ- 
tach. Po załoženju wĕdomost- 
neho towarstwa "Maćicy Serb- 
skeje" w lĕće 1847 samozro- 
zumliwje do njeho zastupi a 
jeho zamĕry z wotpowĕdnymi 
přinoškami spĕchowaše.

Bratraj - dobraj a horliwaj 
wćtčincaj

Jako spisowaćel bĕše Kř. 
Kulmann prĕnjotnje powĕ- 
dančkar. Je napisał na dźesać 
wobšĕrnišich ludowych po- 
wĕdančkow za młodych kaž 
starych. Jeho najdłĕše ma 142 
stronow. K tomu přizamknje 
so znajmjeńša hišće dwanatk 
krotšich. Do wĕsteje mĕry do-

pominaja jeho powĕdančka tež 
na Jana Bohuwĕra Mučinkowe, 
jeho dobreho přećela, serbske- 
ho doprĕdkarskeho wučerja a 
spisowaćela, kotryž nimale 
pjeć lĕtdźesatkow w Zemicach 
skutkowaše. Najhodnišej twćr- 
bje Mučinka stej jeho načasne 
powĕdančko "Hribowčenjo” a 
historiske powĕdančko "Hrod 
naZhorjelskej horje Landskro- 
nje". Runje tak kaž won bĕše 
Kř. Kulman tež znaty pčołar a 
je spisał knižku "Serbski wu- 
stojny pčołar, abo Kak dyrbiš 
w serbskim kraju pčoły plaho- 
wać, zo by najwjacy wužitka 
wot nich mĕł?"

Kř. Kulmanowe powĕdanč- 
ka maja zwjetša dwaj titulej 
(hlej deleka dałše přikłady), 
štož wuchadźa z toho, zo je do 
wobsaha rady nabožinsku wuč- 
bu a moraliske powučenje za- 
pletł. Dźĕl jeho powĕdančkow 
je wudała Maćica Serbska w 
swojich Maćičnych spisach. 
Wjetšinu pak je wudał sam w 
nakładnistwje swojeho bratra 
Jana Kułmana, kotryž skutko- 
waše jako mĕšćanski wučer we 
Wojerecach a sej tam mału 
knihićišćernju kupi. W njej spi- 
sy swojeho bratra a dalše serb- 
ske wutwory ćišćeše. Wot lĕta 
1854 ćišćeše tež ewangelski 
cyrkwinski mĕsačnik "Mision- 
ski Posoł", a to darmo. Často 
před wudaćom swojich twor- 
bow je Křesćan Kulman čita- 
rjow přez wosebite přizjewje- 
nje na wosebitym łopjenu na 
nowinku skedźbnił a swojemu 
ludej doporučił, sej knihu wob- 
starać a čitać.

Tak kaž H. Zejler je tež Kř. 
Kulman rady z pomocu satĕry 
chcył swoj lud kubłać. Rjany 
přikład toho je jeho powĕdanč- 
ko"M otsTunka powĕdaHan- 
sej Depli swoje podeńdźenja z 
Kukečanskeje korčmy".

Kubłanju luda mĕjachu tež 
słužić Kř. Kulmanowe basnje. 
W nich so wosebje jeho humo- 
ristiska, satĕriska žiłka wot- 
błyšćuje. Tute je potom zhro- 
madźene wudał pod charakte- 
ristiskim napismom "Borčate, 
kałate a palate čmjeły, wosy a 
šeršenje. To je: satĕriski wot- 
hłos ze Serbow". Do zbĕrki je 
tež přijał wšelake basnje H. 
Zejlerja.

Kř. Kulman so runje w swo- 
jich pĕsnjach jako naslĕdnik
H. Zejlerja pokazuje, runje štož 
basnisku družinu nastupa. Won 
wšak bĕ jemu tež po starobje

błiši (so lĕto po Zejlerju naro- 
dźił) hač tamni, kotřiž bĕchu 
wo dźesać do pjatnaće lĕt 
młodši hač wonaj.

Starosć wo kubłanje serb- 
skeje dźĕćiny a młodźiny
Hłowna zasłužba Kř. Kul- 

mana leži pak na pedagogiskim 
polu. Nimoswojichsatĕriskich 
basnjow je tež pisał pĕsnički za 
dźĕći a to samo hišće prjedy 
hač Jan Radyserb-Wjela. Zhro- 
madnje z H. Zejlerjom wuda 
prĕnjotnje "Krotke kĕrluše a 
spĕwarske za serbske šule" a 
po tym zbĕrku z luboznym titu- 
łom: "Zahrodka kwĕtkojta. To 
je dwojce dwaceći serbskich 
spĕwow za pĕkne serbske dźĕ- 
ći". W zbĕrce je sydom wšela- 
kich basnikow zastupjenych, 
najwjace basnjow je wot H. 
Zejlerja.

Za rozwučowanje w šuli je 
Kř. Kulman sam spisał a wudał 
"Serbsko-nĕmski A.B.C. z wo- 
brazami za elementarne šułe". 
Jetofibla knawuknjenjučita- 
nja a pisanja w serbšćinje a 
nĕmčinje. Zaserbsku młodźinu 
je tež wudał Čorny kos a droz- 
na. To je: poł kopy a tři serb- 
skich spĕwow za młody, wjeso- 
łylud" (kopa= 6okusowJ.N.). 
Za nju a za serbsku dźĕćinu je 
jako prĕni Serb wobdźĕłał sta- 
wiznu wo Robinsonje, kotruž 
je jendźelski politikar, nowinar 
a spisowaćel Daniel Defoe za 
dorosćenych napisał a kiž 1719 
w Londonje wuńdźe. W swojim 
wudaću Kř. Kulman awtora 
njemjenuje. Takle steji na tituł- 
nej stronje prĕnjeho wudaća 
1862: "Robinson. Rjanepowĕ- 
dančko, wosebje za młodych 
ludźi. Po nĕmskim złožene wot 
K. Kulmana". Čišćana bu tež 
tuta prĕnja serbska kniha ze 
swĕtoweje literatury pola jeho 
bratra Jana we Wojerecach. W 
předsłowje swojeje knižki Kř. 
Kulman mjez druhim praji, zo 
je stawiznu do "lubeje maćer- 
neje rĕče złožił, tola pak nic 
přełožił. Přetož hdy bych jenu 
za druhim přełožował, da by- 
chu knižki k najmjeńšemu jonu 
wjetše być dyrbjałe hač nĕtko 
su..." A dale so praša: "Hač 
budźe mi što za moje dźĕło 
dźak wjedźić? Pola nas je wjele 
zawjerćanych hłowow, kotřiž 
hidźa procowanja w serbskej 
rĕči, zacpja swoje dobre dary a 
łćja za cuzymi drjebjenčkami; 
ći so njebudźa na tutym dźĕle 
wjesełić. Ćim bole budźeja so

ći dobri wjeselić a so radować: 
wšitke swĕrne serbske wutro- 
by; wosebje pak, kaž so nadźi- 
ju, budźa tute knižki lube wšit- 
kim pĕknym dźĕćom."

Wĕmy, zo je so kniha "Ro- 
binson" wot Kř. Kulmana z 
dźakownosću młodych a sta- 
rych Serbow přiwzała a so w 
šuli každomasamohačdona- 
šeho časa čitała. Naš wuznam- 
ny literarny stawiznar zašłeho 
lĕtstotka Korla Awgust Jenč 
hodnoćeše mjez druhim z tu- 
tymi słowami skutkowanje a 
tworjenje Kř. Kulmana: "Bĕ 
jedyn z najsprawnišich Serbow 
a najpłodnišich spisarjow no- 
wišeho časa... a je wjele origi- 
nalneho spisał a njeje jenož 
knihi za domjace natwarjenje, 
ale tež za serbske šule a za za- 
bawu wudał. Njebĕ jenož dobry 
powĕdar za lud, kiž je Serbam 
najprĕniše powĕdančka do ru-' 
kow dał, ale runje tak dobry 
serbski pĕsnjer..." Wo nim a 
jeho bratru Janu praji dale, zo 
bĕštaj "dobraj wotčincaj, jedyn 
jako horliwy serbski spisowa- 
ćel a druhi jako horliwy serbski 
ćišćer".

Najhćdniše powĕdančka 
Křesćana Kuimana

0 "Michał abo štož čłowjek 
syje, budźe won tež injeć" 

0 "Jan abo spĕwaj a dźĕłaj" 
0 "Bonifacius abo přińdź k 

nam twoje kralestwo"
0 "Jan Hus abo swjećene budź 

twoje mjeno"
0 "Gustaf Adolf abo wumož 

nas wot złeho" (najwobšĕr- 
niše)

0 "Boźedźĕćo.Hodownerozrĕ- 
čowanje Boźeho dźĕsća z nje- 
bjeskimi wobydlerjemi"

0 "Powĕsće z Božeho kralest- 
wa" (wjacore mjeńšepowĕ- 
dančka)

0 "Tři njewjesty a štworta ma 
kwas" Jurij Nuk

Z Delnjeje Łužicy
"Spĕchowanske towarstwo 

za serbsku rĕč w cyrkwi" je 
mjeno noweho delnjoserbske- 
ho towarstwa, kotrež je so 
štwortk popołdnju, dnja 14. 
haperleje 1994, wDešnje/Dis- 
sen pola Choćebuza załožiło. 
Jako předsydu wuzwolichu ći 
dźesaćo załožerjo towarstwa 
knjeza fararja Helmuta Hupaca 
z Korjenja/Kahren, jako mĕ- 
stopředsydu Dešanskeho fara-

rja Dietera Schiitta. W meji da 
so towarstwo pola notara zapi- 
sać. Z lĕta 1988 wobstejaca 
cyrkwinska dźĕłowa skupina 
Serbska namša pak so njeroz- 
pušći.

Nowozałožene towarstwo 
chce spĕchować nałožowanje 
serbskeje rĕče w ewangełskich 
wosadach, wkotrychžjedźen- 
sa hišće žiwa serbska ludnosć, 
a chce rĕč serbskeje biblije a 
serbskich nabožinskich tra- 
dicijow w Delnjej Łužicy za- 
chować pomhać.

Docpĕć ma so to z prawid- 
łownym zarjadowanjom serb- 
skich kemšow, z nabožinskim 
přinoškom wSerbskim rozhło- 
su a w serbskich nowinach, z 
poručenjom a spĕchowanjom 
nabožinskeje wučby w šulach 
ze serbskej wučbu a ze spĕcho- 
wanjom wĕdomostneho dźĕła 
na rewiziji serbskich tekstow 
Božehopisma, kažjesej towar- 
stwo to mjez druhim do swojich 
wustawkow zapisało.

Biblija je so posledni raz w 
delnjoserbskej rĕči w lĕće 1868 
ćišćała, serbske kemše su so w 
Braniborskej w nacistiskim 
času zakazałe, wšitke procowa- 
nja wo wožiwjenje serbskeho 
wosadneho žiwjenja po wojnje 
su ewangelska cyrkej w Berłi- 
nje a Braniborskej, ałetežza- 
mołwići w mnohich serbskich

wosadach w Delnjej Łužicy 
wotpokazowali.

W lĕće 1987 pak so na pri- 
watnu iniciatiwu po dołhej, lĕt- 
dźesatki trajacej přestawce prĕ- 
ni raz zaso na wosadne popoł- 
dnjo w delnjoserbskej rĕči do 
Dešanskeje cyrkwje přeprosy. 
Wothłos bĕše wjele wjetši, hač 
so serbscy organizatorojo na- 
dźijachu. Tež dźensa liči so na 
delnjoserbskich kemšach z 
přerĕznje 60 do 120 wobdźĕl- 
nikami wjace kemšerjow hač 
na mnohich nĕmskich Božich 
słužbach.

Ličba delnjoserbskich kem- 
šow je w bĕhu lĕt drje stupała, 
wobmjezuje so pak tuchwilu 
na šĕsć do wosom razow lĕtnje. 
Přeće wo husćiši slĕd, t.r. znaj- 
mjeńša mĕsačnje jonu, njeho- 
dźi so hižo z čestnohamtskim 
skutkowanjom skupiny Serb- 
ska namša spjelnić. Wospjet je 
so ewangelska cyrkej w Berłi- 
nje a Braniborskej napominała, 
zo mĕła wona wutworić dźĕło- 
we mĕstno za serbskeho du- 
chow neho, kotryž mĕł so 
słužbnje wo organizaciju del- 
njoserskich kemšow, wonabo- 
žinu a cyły rjad druhich waž- 
nych serbskich cyrkwinskich 
nałežnosćow starać.

Cyrkwinska wyšnosć pak 
dotal tomu njewotpowĕduje, 
byrnjež bĕše so wosadny wu-

bĕrk  synody ewangełskeje 
cyrkwje hakle w mĕrcu t .1. zaso 
zasadnje pozitiwnje k proco- 
wanjam delnjoserbskich kře- 
sćanow wo maćernorĕčne wo- 
sadne žiwjenje wuprajił. Skića 
so tež nahładna pjenježna pod- 
pĕra za wšelake projekty, nic 
pak za krute přistajenje serb- 
skeho duchowneho.

Tak može so dźensa bjez- 
dwĕla zwĕsćić, zo je cyrkej w 
Braniborskej drje swoju tradi- 
cionelnu antiserbsku poziciju 
wopušćiła, wona njeje pak hi- 
šće zwolniwa, swoju winu na 
germanizaciji Serbow w zań- 
dźenosći zjawnje přiznać a 
konsekwentnje wo zarunanje 
zawinowany ch škodow so pro- 
cować abo znajm jeńša te 
aktualne, jara skromne přeća 
serbskich wĕriwych spjelnić.

Statistika delnjoserbskich 
kemšow, kotruž je  skupina 
Serbska namša wudźĕłała, po- 
kazuje: Tuchwilumaja wosady 
w dełnjoserbskim  rĕčnym  
teritoriju přerĕznje dwĕ, tři lĕta 
čakać, doniž njejsu zaso jonu 
na rjedźe. A tež hdy bychu so 
po přeću mĕsačnje delnjoserb- 
ske kemše swjećiłe, njeby so w 
koždej wosadźe raz wob lĕto 
serbsce prĕdowało. Tuž je ćim 
ćešozrozuzmić, zoći2,4milio- 
ny ewangełskich wĕriwych w 
Berlinje a Braniborskej a sta

duchowni a dalši zamołwići 
cyrkwje njespjelnja zwostatej 
małej horstce Delnich Serbow 
jich skromne přeća wo du- 
chowne zastaranje w maćernej 
rĕči, byrnjež -wĕzo - na rja- 
nych słowach a zrozumjenju 
problemow njepobrachowało a 
nichto z nich - pječa - ničo pře- 
ćiwo Serbam njemĕł.

Hač drje nowozałožene to- 
warstwo naruna a dočini, štož 
je bjezdwĕla poprawny słužbny 
nadawk cyrk wje, kotraž dźĕ za 
to cyrkwinski dawk bjerje a 
wot stata podpĕru dostawa?

Zajimawy je tež fakt z Del- 
njejeŁužicy, kižso wcyrkwin- 
skich zastojnstwach ani njeprĕ- 
je: Z wosadow, kotrež wobhła- 
dujemy dźensa hišće jako nĕm- 
sko-serbske, nazbĕra so wjace 
na cyrkwinskich dawkach hač 
z nĕmskich (abo prajmy lĕpje 
dospołnje přenĕmčenych) wo- 
sadow. Tež tule da so hišće wu- 
čitaćhłuboko zakorjenjenapo- 
božnosć našich delnjoserb- 
skich krajanow.

W. Mĕškank, Choćebuz

PS. Přichodnedełnjoserbske 
kemše budu njedźelu, dnja 
26.06.1994, dopołdnja w 9.30 
hodź. w Radušu (pod hołym 
njebom, při přistawje), prĕduje 
Juro Frahnow z Picnja.

wot 27. junija hač do 16. julija 
1519, potajkim před 475 lĕ- 
tami. Bĕ torozestajenje wopra- 
wej wĕrje, kotrež so na jednej 
stronje wot Johanna Ecka z 
Ingolstadta a na druhej wot An - 
dreasa Karlstadta a Martina 
Luthera wjedźeše. Najprjedy 
rozestaještaj so Eck a Karlstadt 
wo prašenju, hač može so čło- 
wjek sam za to dobre a prawe 
rozsudźić abo hač to njemože. 
Wot 4. julija potom Luther za- 
přimny a z Eckom wo bamžow- 
stwjediskutowaše. W bĕhutu- 
teje disputacije je Luther wše- 
lake zasady katolskeje cyrkwje 
wotpokazał. Tak Luther mjez 
druhim wotpokaza mĕnjenje, 
zo je primat bamža za zbožnosć 
trĕbny, a twjerdźeše, zo moža 
so tež konciłe myłić. Dale mĕ- 
nješe Luther, zo su mjez w lĕće 
1415 w Konstancu zatamanych 
sadow Husa tež woprawdźite 
ewangelske a po Swjatym pis- 
mje byłe. Z tym je Luther po 
přeswĕdčenju katolskeje cyrk- 
wje wažne fundamenty katoł-

skeje wĕry wopušćił. Dźĕłenje 
cyrkwje wot Luthera so z tym 
přihotowaše. Wojwoda Jurij ze 
Sakskeje, kotryž bĕ nĕkotre 
dny disputacije sćĕhował, bĕše 
z tutoho časa razny njepřećel 
Luthera. Druzy zaso, a to wose- 
bje z kruha nĕmskich humani- 
stow, so přez disputaciju Lu- 
therej přichilachu kaž Ulrich 
von Hutten, Ałbrecht Diirer a 
Philipp Melanchthon.

Mjeztym je 475 lĕt zašło. W 
tutym času je so wjele přemĕ- 
niło; tež poćahi mjez katolskej 
a ewangelskej cyrkwju. Tak 
swjećimy hdys a hdys zaso eku- 
meniske nutrnosće, kaž bĕše 
to w adwenće w Michałskej 
cyrkwi w Budyšinje a je za 12. 
junija w Radworju předwidźa- 
ne. Wĕzo njejsmy z tym we 
wĕrje hišće zjednoćeni. Wĕmy 
wo wšelakich diferencach we 
wĕrje. Ale rĕčimy dźensa wjace 
wo tym, štož nas zjednoća, hač 
wo tym, štož nas dźĕli. To by 
tež w přichodźe tak wostać 
dyrbjało. S. Albert

Wosadne popołdnjo z knjezom superintendentom Albertom
Foto: Bigonowa

Lipsčanska disputacija
W stawiznach cyrkwje su w uznam nišim  podaw kam  

wšelake daty wosebje wažne, cyrkwinskich stawiznow nje- 
dokelž so tehdom wo nĕčim słuša. A tola ma wona wĕsty 
rozsudźeše, štož mĕješe dlĕši wuznam za nastaće ewangeł- 
čas wuznam, druhdy samo hač skeje cyrkwje. Tohodla chce- 
do přitomnosće. Mi so zda, zo my tu na nju spominać. 
Lipsčanska disputacija k naj- Disputacija je so wotmĕła

V

Madlena Norbergowa: 400 lĕt reformacija w Swedskej

Cyrkej we Uppsali

Skandinawiska je znata jako 
ton protestantiski sewjer. Tole 
zwuraznja so samo na chorho- 
jach pjeć skandinaw iskich 
krajow, na kotrychž je křiž wi- 
dźeć. Reformacija a lutherska 
wĕra hrajeśtej tu kaž w Nĕm- 
skej wulku rćlu w cyrkwin- 
skim, politiskim a kulturnym 
žiwjenju. Wlĕće 1993 před 400 
lĕtami přesadźi so reformacija 
w Šwedskej. Wcyłym zańdźe- 
nym lĕće, dokładnje wot 1. ad- 
wenta 1992 do 1. adwenta 
1993, potajkim wcyrkwinskim 
lĕće, sotohodlaswjećeše. Zato 
wuhotowachu so w koždym 
biskopstwje samostatne swje- 
dźenje, a w awgusće wotmĕ so 
w Uppsali, w srjedźišću cyrk- 
winskeho žiwjenja a sydle 
arcybiskopa, hłowny jubilejny 
tydźeń. Na tutych wjele zarja- 
dowanjach wobdźĕlichu so 
mjezynarodni hosćo, mjez nimi 
zastupnicy ewangelskich cyrk- 
wjow a tež druhich nabožinow. 
Swjedźeń dyrbješetežnadźens 
tak trĕbnu ekumenu pokazać. 
Swjedźenske kemše w Uppsal- 
skej katedrali swjećachu dnja 
22. awgusta tohodla zhromad- 
nje kardinal romsko-katol-

skeje cyrkwje, patriarch pra- 
wosławneje cyrkwje a arcybi- 
skopaj Šwedskeje a Finskeje 
(hłej wobraz). T ute kemše, ko- 
trež trajachu połtřeća hodźiny, 
wusyłaše šwedska telewizija 
direktnje. Na nich a na cyłych 
swjatočnosćach wobdźĕli so 
wjele tysac hosći (jenož w Upp- 
sali wokoło 4 000).

W Nĕmskej bĕ spočatk re- 
formacijewl. 1517, jakopřibi 
Martin Luther swoje tezy na 
cyrkwinske durje we Witten- 
bergu. WŠwedskej přesadźi so 
wona hakle wot 1.1593, potaj- 
kim wo wjełe pozdźišo kaž w 
druhich europskich krajach. 
Tole pak njerĕka, zo njebĕchu 
so reformaciske zjawy hižo 
prjedy w cyrkwinskim žiwje- 
nju jewili, ale typiske šwedske 
pytanje za kompromisami staji 
nabožinsku swobodu nad jed- 
notu kraja. Hakle, hdyž žada- 
ch u sej politiske pomĕry defini- 
tiwny rozsud, přiwza so ewan- 
gelska wĕra jako statna.

Chcemy raz trochu do sta- 
wiznow pohladać a podawki 
slĕdować, kotrež su Swedsku 
pohnuli, tuton puć hić:

Centrum reformacije bĕše

Uppsala, kotraž njebĕše w 16. 
lĕtstotkujenožcyrkwinske, ale 
tež politiske srjedźišćo šwed- 
skehomocnarstwa. We wulkim 
čerwjenym srjedźowĕkowym 
hrodźe knježeše Gustav Vasa, 
najwuznamniši knježićel tu- 
toholĕtstotka. Runjetak mĕje- 
še arcybiskop swoje sydło w 
Uppsali, hdźež steješe a dźens 
hišće steji najwjetša katedrala 
Skandinawiskeje, Uppsalski 
dom. Tuž wowliwowachu so 
cyrkwinske a politiske podaw- 
ki wusko, a tak bĕše tež cyły 
reformatiski proces, kotryž so 
w etapach wotmĕwaše, wusko 
z politiskimi wobstejnosćemi a 
žadanjemi časa zwjazany. Što 
so nĕtko stawaše?

Jako přińdźechu reformaci- 
ske ideje z kontinenta na se- 
wjer, skutkowachu najprjedy 
romsko-katolske a reformato- 
riske skupiny porno sebi, wuži - 
wachu so rozdźĕlne liturgije, a 
koždy klošterski rjad prĕdowa- 
šeswojuteologiju. Ewangelscy 
a katolscy biskopja dźĕłachu 
pornosebi. Najznaćiši šwedski 
reformator bĕše Olaus Petri. 
Tuton knježacy pluralizm pak 
zawinowa cyrkwinsku njejed- 
notu a rozšćĕpjenosć cyłeho lu- 
da. Kral Gustav Vasa chcyše 
swoj kraj krućišo zjednoćić a, 
so wĕ, z tym tež swoju moc 
stabilizować. Tuž wužiwaše 
won cyrkwinsku njepřezjed- 
nosć a politiske progresiwne 
reformaciske ideje (njewotwis- 
nosć stata wot Roma) za swoj 
zamĕr. W l. 1527 přikaza won 
konfiskaciju cyłeho wobsyd- 
stwa nĕkak 50 šwedskich ka- 
tolskich kłoštrow, jich zawrĕće 
a zakaza wšelakore katolske 
zadźerženje, na př. putnikowa- 
nja a modlić so k swjatym. Ru- 
nočasnje přeprosy nĕmskich 
teołogow do kraja, kotřiž mĕja- 
chu rozšĕrjenje reformacije 
podpĕrać. A hačrunjež bĕše 
Gustav Vasa twjerdy w swojim 
postupowanju a nĕkotre zbĕžki 
přećiwo njemu samo z namocu 
rozbi, možeše won přiwšĕm 
swoje plany přetłočić, dokełž 
bĕše dźesać lĕt do toho šwedski 
lud wot danskeho nadknjejst wa 
wuswobodźił a so tohodla jako 
narodny idol wobhladowaše. 
Njezakaza pak katołsku cyrkej 
dospołnje. Tole bĕše prĕnja eta- 
pa reformacije.

Po smjerći Gustava Vasy

přewzawl. 1560jehosynErik 
XIV. šwedski tron, ałedlakom- 
płota swojeho bratra Johana III. 
jenož na wosom lĕt. W tutym 
časusowjelenjestawaše. Johan 
III. woženi so jako nowy šwed- 
ski kral ze sotru katolskeho 
pćlskeho krala a bĕše tuteje 
konstelacije dla nuzowany zaso 
kompromisowu politiku mjez 
lutherskej a katolskej cyrkwju 
wjesć. Přesadźenjureformacije 
pak so zadźĕwaše. Po Johanje 
III. přewza w 1. 1592 jeho syn 
Sigismund III. knježerstwonad 
šwedskim krajom, kotryž słu- 
šeše přez personalnu uniju nĕt- 
ko k Polskej, dokelž bĕše so Si - 
gismund do toho (1587) jako 
polski kral wuzwolił. A dokelž 
bĕ Sigismund połnu politisku 
moc pod wumĕnjenjom dostał, 
zo wostanje katolik a tež jeho 
cyły kraj katolski (najwyši 
hamtski zastojnik cyłeho pol- 
skeho a nĕtko tež šwedskeho 
kralestwa bĕše bamž w Romje), 
bĕše jasne, zo by puć rekatoli- 
zacije šoł. Wjetšina fararjow 
šwedskeje cyrkwje pak to no- 
chcyše.

Takzwołasowl. 1593wulka 
narodna zhromadźizna (syno- 
da) do Uppsale, kotraž scha- 
dźowaše so 22 dnjow a potom 
mjez druhim za cyłe šwedske 
kralestwo Confessio Augusta- 
na, Augsburgske wĕrywuzna- 
će, přiwza. A tute lĕto zapisa so 
do šwedskich cyrkwinskich 
stawiznowjakodoskončne pře- 
sadźenje łutherskeje reforma- 
cije. Z tym přizamkny soŠwed- 
ska lutherskej cyrkwinskej 
swojbje a demonstrowaše swo- 
ju distancu wot Roma. Sigis- 
mund bĕše nuzowany so tomu 
podwolić a wroći so lĕto poz- 
dźišo do Polskeje a na přeco 
tam wosta. Hižo trochu wob- 
starny třeći syn Gustava Vasy, 
Karl IX., přewza šwedski tron 
abuw l. 1603oficialnjekrono- 
wany. Rĕka pak, zo bĕše Karl 
IX. calwinist a hakle jeho na- 
slĕdnikGustavII. Adolf potom 
prĕni woprawdźe lutherski 
šwedski kral. A z nim zwjazane 
stawizny wšitcy znajemy. Jeho 
dźowka Kristina pak přestupi 
zaso ke katolskej cyrkwi a z 
tym so šwedskeho trona wzda 
a přesydli so do Roma... Ewan- 
gelska cyrkej wobchowa sej hač 
do přitomnosće swoj monopol 
w Swedskej.

T ak daloko naš wulĕt do sta- 
wiznow.

Hesło za cyłe swjedźenske 
lĕto 1992 do 1993 bĕše popra- 
wom dopominanje na cyrkej 
samu, to rĕka, zo dyrbi cyrkej 
w stajnej reformaciji stać, zo 
dyrbi so ewangelij přeco zaso z 
nowym žiwjenjom napjelnić w 
nowych časach, na nowych 
mĕstnach a za nowych ludźi. 
Dale formulowaše rada tři 
hłownetezy, kotrežbĕchuhes- 
ła za cyrkwinske žiwjenje w 
samsnym lĕće a pod kotrymiž 
so Bože słužby wotmĕwachu:
1. solidarnosć z chudymi toho

swĕta
2. zrałosć we wĕrje
3. žadanje za jednotu w křes-

ćanskej cyrkwi ...
Zo by šwedska cyrkej za se- 

bje a za cyły lud na prašenje 
"Sto je naša křesćanska wĕra 
dźens a kak rozumimy bibliju 
a naš ewangelij?" wotmołwić 
mohła, zabĕraše so wot 1.1983 
wosebita skupina teologow z 
tymi prašenjemi našeje wĕry a 
wudźĕła stejnišćo k tomu. Re- 
zultat tutoho lOlĕtneho dźĕła 
je 400 stronow tołsta kniha z 
titulom "Wuswobodźenje - 
wulka kniha wo křesćanskej

wĕrje". Tuta so nĕtko po cyłej 
Šwedskej předawa, a we wjele 
wosadach so započa z jeje po- 
mocu we wšelakich formach 
wo wĕrje dźens w cyrkwi di- 
skutować. A tole je najskerje 
najwažniši rezułtat cyłeho ju- 
bilejneho łĕta šwedskeje refor- 
macije 1993, dokelž njeje 
cyrkwinska situacija w Šwed- 
skej cyle jednora. 92 % ludno- 
sće su čłonojo cyrkwje, dźĕći, 
kotrež so narodźa, su awtoma- 
tisce wcyrkwi, ale wonewotro- 
sćeja husto w njewĕrjacych 
swojbach. Cyrkej jezawjetšinu 
ludnosće jenož hišće mĕstno 
rjanych tradicijow: wĕrowa- 
nje, hody, jutry ... W zańdźe- 
nych lĕtdźesatkow přibĕraše 
wliw swobodnych cyrkwjow a 
po ameriskim přikładźe wšela- 
kich sektow mocnje. Rozšćĕ- 
pjenosć a duchowna njewĕ- 
stosć, wosebje mjez młodymi, 
stej rozšĕrjenej. Tolatežpřipu- 
ćowanje emigrantow ze wšĕch 
koncow swĕta zawostaja w 
cyrkwinskim mozaiku swoje 
slĕdy. Tak mamy dźens jow 
aktiwnu finsku luthersku cyr- 
kej, aletež katolsku, ortodoks- 
nu, židowsku, buddhistisku a 
moslemsku.

Bože słowo
Boźe słowo je moj pućnik, 
pokazuje prawy puć.
Ja bjez njeho njebych wĕdźał, 
kotry puć ton prawy je.

Bože słowo, moje słonco, 
rozswĕtłuje mi mdj puć, 
zo bych ja  na Boźim puću 
prawje postupować mohł.

Boźe słowo je moj přećel, 
moja pomoc, zepĕra, 
přewodźuje mje po swĕće 
do njebjeskoh kralestwa.

Drježdźany. Sobotu, 9. ha- 
perleje, zapokaza so wyši kraj- 
ny cyrkwinski rada Volker 
Kreli do swojeho noweho za- 
stojnstwa jako krajny biskop 
našeje cyrkwje. Zapokazanje, 
kotrež so w Křižnej cyrkwi we 
wobłuku Božeje słužby wotmĕ, 
přewjedźe nawjedowacy bi- 
skop Zjednoćeneje ewangel- 
sko-lutherskejecyrkwjeNĕm- 
skejeakrajny biskopdr. Hirsch 
z Hannovera. Na tutych swja- 
točnych kemšach spĕwaše tež 
sławny křižny chor a dujerjo 
sakskeho pozawniskeho mi- 
sionstwa hrajachu na swojich 
instrumentach. Swjatočnosći w 
Křižnej cyrkwi přizamkny so 
hodźina postrowow w Domje 
cyrkwje. Tam porĕčachu mjez 
druhimi tež sakski minister 
justicy, Steffen Heitmann, kuł- 
tusowy minister Friedbert GroB 
a generalny superintendent n. 
w. Gunter Krusche z Berłina.

Přejemy našemu nowemu 
biskopej Bože žohnowanje za 
tute nowe zastojnstwo a přeje- 
my sebi, zo by won dale tak 
wotewrjeny za nas Serbow był 
kaž za čas jeho skutkowanja w 
Budyšinje.

Budestecy. Dnja 20.4.94 bu 
naš kantor Sieber pochowany. 
Z dźakownosću spomina mała 
serbska wosada na jeho swĕrnu 
słužbu. W poslednich lĕtach 
spĕwaše won stajnje we wubĕr- 
nej serbšćinje zawodnu liturgi- 
ju, z wulkej dokonjanosću byr- 
glowaše a naše kĕrluše přewo- 
dźeše, štož druzy, kiž kanto- 
rjeja, jako samozrozumłiwe w 
našej wosadźe njewobhladuja.

Ta

Cyrkej we Łupoji Foto:A.M.

Jubilej we Łupoji
Łupoj, wjes 12 km w sewjeru 

wot Budyšina, ma nĕšto wjace 
hač 300 wobydlerjow. Lĕtsa 
swjeći so tu jubilej, přetož před 
575 lĕtami sotuta wjeskaprĕni 
raz mjenuje. We Lupoji wob- 
steješe w prjedawšich časach 
šula, kotražso 1839protestan- 
tiska podlanska šula mjeno- 
waše. 1875sojednorašuławu- 
t wari. Wona bĕ z wulkeho dźĕla 
serbska, dokełžweŁupojibyd- 
łachu tehdom 75 % Serbow. 
Šula so w lĕće 1954 zawrĕ. Z 
tutoho časa chodźa dźĕći do 
Radworja do šule. 3. junija 
1878 połoži so zakładny ka- 
mjeń za cyrkej, kotraž so z po- 
mocu Gustava Adolfoweho 
towarstwa natwari. Hižo lĕto 
pozdźišo, mjenujcy 27. oktobra 
1879, sonowacyrkej poswjeći. 
Mała wosada njemĕješe sama 
swojeho duchowneho, ale bĕše 
zwjazana z Minakałom. Wot 
lĕta 1889 dosta Łupjanska wo- 
sada wikara. Mnozy z našich 
prjedawšich serbskich fara- 
rjowsu tu swoju słužbu započe- 
li. Posledni z nich bĕše farar 
Pfuhłand. Nĕtko je wosada z 
Chwaćicami zwjazana. Posled- 
nje serbske kemše bĕchu jutry 
1977. Składnostnje Domowin- 
skeho swjedźenja w Radworju 
sonjedźelu, 12. junija, w 10.00 
hodź. zasoserbskaBožasłužba 
woswjeći, na kotruž su wšitcy 
wutrobnjepřeprošeni. AlbertCyrkej w Uppsali

Wochozy. W žurli ewangel- 
skeje wosady Wochozy - Hamor 
wotmčso27. haperlejewosad- 
ne popołdnjo ze serbskim su- 
perintendentom  Albertom. 
Knjeni fararka Christa Schro- 
der postrowi wšitkich nanaj- 
wutrobnišo. "Wjeselu so, zo 
možu dźensa mjez wami być", 
z tutymi słowami zahaji knjez 
Albert tute popołdnjo. Zhro- 
madnjezaspĕwasokĕrluš "Lu- 
by Jezu, my smy tu, słyšeć će a 
t woje słowo". T udy we Wocho- 
zach njewotmĕ so po wojnje 
žane serbske popołdnjo wjace, 
a Wochoženjo přijimachu tuton 
poskitk rady. Tež z Hamora a 
Sprjowjow bĕchu wosadni při- 
šli. Wot 1908 do 1913 bĕ Bohu- 
mił Šwjela za fararja we Wo- 
chozach.

Mjez přitomnymi bĕ tež Inga 
Nowakowa wot Bĕłowodźan- 
skeje župy. Zhromadnje spĕ- 
wachu so serbske łudowe spĕ- 
wy a tajke wot Handrija Zejle- 
rja kaž na př. Lubka lilija a 
Hanka, budź wjesoła.

Jako wunošk tutoho popoł- 
dnja wupraji so přeće, zo by 
knjez superintendent Albert 
njedźelu, 31. julija, wdrjewja- 
nej cyrkwičce w Sprjowjach 
serbske kemše swjećił. Sprjo- 
wje słušeja do Wochožansko- 
Hamorskeje wosady. T uta drje- 
wjanacyrkwičkajesowł. 1780 
poswjećiła a podsteješe serb- 
skej Handrijowej cyrkwi w 
Mužakowje. Elli Bigonowa

Pomhaj Bćh, časopis ewan- 
gelskich Serbow. Rjaduje Kon- 
went serbskich ewangeiskich 
duchownych. Domowina-Ver- 
lag GmbH — Ludowe nakład- 
nistwo Domowina, Sukelnska 
27,02625 Budyšin. Redaktor a 
skazanki: sup. Siegfried Albert, 
Serbski kĕrchow, 02625 Budy- 
šin, tel. 03591/422 01. - Sadź- 
ba: Serbske Nowiny Budyšin, 
ćišć: Serbska ćišćernja tzwr 
w Budyšinje - Wuchadźa jon- 
kroć za mĕsac.
Přinoški a dary na konto: Sor- 
bische evangelische Superin- 
tendentur Bautzen, Nr. 30 000 
110, Kreissparkasse Bautzen, 
BLZ 850 549 62

Pohlad na w lĕće 1748 natwa- 
rjenu cyrkej we Wochozach

Foto: Bigonowa

Kemše pod hołym 
njebjom

Na bliskim serbskim swje- 
dźenju w Radušu w Błćtach 
budu tež serbske kemše, a to 
njedźełu, dnja 26. junija w 9.30 
hodźinach.

W delnjoserbskej rĕči budźe 
prĕdować Juro Frahnow z Pic- 
nja. Hudźić budźe cyrkwinska 
pozawnowa skupina z Dešna a 
Žylowa. Dokełž dźĕ wjeska Ra- 
duš sama žaneje cyrkwje nima, 
zarjaduja so kemše pod hołym 
njebjom při jewišću blisko 
přistawa. Dźĕłowa skupina 
Serbska namša so hižo na nje 
přihotuje. Jako wumĕnjenjeje 
wšak žadała, zo so to njewob- 
hladuje jako dypk oficialneho 
swjedźenskeho programa, a 
tež, zo w tym času nima so ničo 
na swjedźenišću stawać, štož 
by mćhło dostojnosći kemšow 
škodźeć abokemšerjowmylić. 
Zarjadowar je tomu přihłoso- 
wał. Hižonaserbskimswjedźe- 
nju w lĕće 1992 w Janšojcach 
su so delnjoserbske kemše wo- 
swjećiłe. Na nich so wobdźĕli 
tehdy 181 kemšerjow, mjezni- 
mi pćłski ewangelski chćr z 
čĕskeho Tešina.

W.M.

Moskwa. Katedrala Chry- 
stusa-wumćžerja w Moskwje 
bĕ w swojim času najwjetša 
ortodoksna cyrkej swĕta. Wona 
bu na přikaz Stalina w łĕće 1931 
rozbuchnjena, dokełž mĕješe 
na tutym mĕstnje hoberski "Pa- 
last sowjetow" nastać, kiž pak 
so ženje njenatwari. Marmor 
tuteje cyrkwje wužiwachu za 
wuhotowanje Moskowskeje 
metro. Nĕtko je płanowane, 
cyrkej na swojim prjedawšim 
mĕstnje znowa natwarić. To 
ma so w bĕhu 10 do 15 lĕt stać.

Lutherska cyrkej 
w ličbach

Na swĕće wuznawa so nĕ- 
kak 58,5mioludźiklutherskej 
cyrkwi. Najwjetša lutherska 
cyrkej je Šwedska, kotraž ma 
7,6 mio sobustawow. Po njej 
přińdźe ew.-luth. cyrkej w 
Americez5,2mio. Dokełžpak 
su we wšelakich krajach nĕko- 
tre cyrkwje łutherskeho wu- 
znaća, je po krajach ličene naj- 
wjac lutherskich w Nĕmskej

(14,6 mio) a w USA (8,3 mio). 
W Nĕmskej stej najwjetšej 
łutherskej cyrkwi Hannover- 
ska krajna cyrkej z 3,4 mio a 
Bayerska krajna cyrkej z 2,7 
mio sobustawow.

Naše nowiny a časopisy 
před 100 lĕtami

Z Noweje Wsy pola Njeswa- 
čidła. Po dołhim času su so w 
našej wsy zaso baćony zasydli- 
łe. Swoje hnĕzdo su sebi na 
wysokim domje zwudowjeneje 
źiwnosćerki MarjeSchiitzyneje 
natwariłe. Tři młode, kotrež je 
sebi baćonjacy por wotćahnył, 
su nĕtkole hižo tak daloko wot- 
rostłe, zo snadź hižo na nowy 
tydźeń wuleća. Wjesnym dźĕ- 
ćom wjele wjesela čini, hdyž 
baćonjata na hnĕzdźe steja a 
wjesełe kłepotajo stareju woča- 
kuja, kotrajž jim pilnje cyrobu 
přinošujetaj. Staraj so z přino- 
šowanjom wotmĕnjataj, a to 
tak, zo jedyn přeco młodych 
stražuje, mjeztym zo druhi po 
cyrobu wułeći.

SN, 16. junija 1894

Přeprošujemy
04.06. - sobota
15.00 hodź. wosadne popołdnjo w Hodźiju

(sup. Albert)

05.06. - 1. njedźela po Swjatej Trojicy
10.00 hodź. kemše w Budyšinje w Michałskej

(sup. Albert)
w samsnym času Boža słužba za dźĕći

11.45 hodź. nutrnosć w rozhłosu (sup. Albert)
13.30 hodź. kemše z Božim wotkazanjom w Budeste-

cach (sup. Albert)

12.06. - 2. njedźela po Swjatej Trojicy
8.30 hodź. kemše w Minakale (farar Feustel)
10.00 hodź. kemše we Łupoji (sup. Albert)
17.45 hodź. ekumeniska nutrnosć w Radworju

19.06. - 3. njedźela po Swjatej Trojicy
Serbski cyrkwinski dźeń w Njeswačidle

25.06. - sobota
14.00 hodź. wosadne popołdnjo w Drježdźanach

(sup. Albert)

03.07. - 5. njedźela po Swjatej Trojicy
10.00 hodź. kemše z Božim wotkazanjom w Budyšinje

w Michałskej (sup. Albert) 
w samsnym času Boža słužba za dźĕći

11.45 hodź. nutrnosć w rozhłosu (sup. Albert)
13.30 hodź. kemše w Budestecach (sup. Albert)


